
ЭСЭ АЛЕГА АБЛАЖЭЯ ПРА ЖАНЧЫНМЕРКАВАННЕ ВАЛЕРЫЯ ФІЛІНА

Дзяржаўны дэпартамент
ЗША апублікаваў штогадовы
даклад аб стане правоў чала
века ў свеце. Чыноўнік, які
прэзентаваў яго ў Вашынгто
не перад журналістамі, адра
зу зазначыў, што ў міжнарод
ных праваабарончых аргані
зацыяў,  якія  дапамагаюць
складаць гэты дакумент, ёсць
шмат прэтэнзіяў  і да Злуча
ных Штатаў. Летась яны пат
рапілі ў спіс краінаў, дзе па
рушаюцца  грамадзянскія
правы. Як вядома, у мэтах ба
рацьбы з тэрарызмам, былі
прынятыя папраўкі ў закон,
якія  дазваляюць  уладам  у
асобных выпадках парушаць
тайну перапіскі, тайну ўкла
даў, права на асабістую неда
тыкальнасць грамадзянаў  і
г.д. Ваеннапалонныя, якіх ут
рымліваюць на амерыканс
кай вайсковай базе ў Гуанта
нама, пазбаўленыя большасці
юрыдычных і грамадзянскіх
правоў.

Але,  як  зазначыў  прад
стаўнік дзярждэпа, сітуацыя з
правамі чалавека ў ЗША зна
ходзіцца пад пільным кант
ролем СМІ, грамадскіх арга
нізацыяў і грамадскасці ў цэ
лым. Яны адкрыта крытыку
юць Белы дом, урад, ЦРУ, ФБР
і любыя службы, якія хоць у
чымсьці адступаюць у сваёй
дзейнасці ад дэмакратычных
прынцыпаў.

Не так выглядаюць справы
ў Беларусі, улады якой упар
та цвердзяць аб нейкіх “пад
войных стандартах” у дачы
ненні да Беларусі. Насамрэч,

стандарты ў цывілізаваным
свеце паўсюль аднолькавыя і
іх  выкананне  ёсць  умовай
прызнання краіны дэмакра
тычнай. Прынамсі, гэта ёсць
умовай пачатку перамоваў з
Захадам.

У дакладзе адзначаецца,
што сітуацыя за мінулы год у
нашай краіне не палепшыла

ся,  а  ў  некаторых  аспектах
пагоршылася.

У прыватнасці, прэзідэнц
кія выбары 2006 году, як пад
крэсліваецца  ў  дакуменце,
не адпавядалі міжнародным
стандартам. На працягу вы
барчай кампаніі  і некалькіх
месяцаў пасля выбараў акты
вістаў апазіцыі і грамадзянс

кай супольнасці, у тым ліку
чатырох мясцовых назіраль
нікаў, а таксама аднаго з кан
дыдатаў у прэзідэнты збівалі,
запалохвалі,  штрафавалі  і
пазбаўлялі свабоды.

Адзначаліся выпадкі ката
ванняў пад час затрыманняў.
Мелі  месца  разгон  шэсцяў
апазіцыі  і масавыя арышты.
Асобная  ўвага  надаецца  ў
дакладзе брутальнаму разго
ну мірнага шэсця 25 сакавіка
мінулага году, арганізавана
га Аляксандрам Казуліным,
які цяпер адбывае пакаранне
ў лагеры.

У дакладзе прыводзяцца
звесткі  праваабарончага
цэнтра “Вясна”, паводле яко
га падчас прэзідэнцкай кам
паніі ў Беларусі былі затры
маныя і арыштаваныя з палі
тычных прычынаў каля 100
чалавек, 685 арыштаў адбы
лося падчас вядомых падзеяў
19—25  сакавіка  ў  Мінску.
Многія  былі  затрыманыя
толькі за тое, што неслі ежу і
цёплае адзенне ўдзельнікам
намётавага гарадка на Каст
рычніцкай  плошчы.  Сярод
затрыманых былі і два сыны
кандыдата  ў  прэзідэнты
Аляксандра Мілінкевіча.

24 сакавіка падчас разгону
намётавага гарадка былі зат
рыманыя 250 чалавек. Боль
шасць з іх былі асуджаныя на
10 –15 сутак. Прычым судо
выя пасяджэнні ў адміністра
цыйных справах працягвалі
ся не даўжэй за 10 хвілін.

Удзельніца апазіцыйнага шэсця ў Мінску. Люты 2007- га
году. Фота з архіву.

(Заканчэнне на стар. 3)

ЦІ МОЖНА ГАВАРЫЦЬ ПРА З’ЯЎЛЕННЕ
“РАСІЙСКАЙ ПАРТЫІ” Ў БЕЛАРУСКАЙ ПАЛІТЫЦЫ?
АЛЕСЬ МІХАЛЕВІЧ, ПАРТЫЯ БНФ:

“ІСЦІ ПАД РАСІЙСКІМІ ЛОЗУНГАМІ –
САМАЗАБОЙСТВА”

Пакуль што зарана гаварыць пра з’яўленне ў нас “расій
скай  партыі”.  Адназначна  трэба  гаварыць  пра  тое,  што
Крэмль пачаў актыўна гуляць на беларускай апазіцыйный па
літычнай сцэне. Але расійская партыя не мае ў нас патэнцый
най сацыяльнай базы. Зрэшты, яна і не з’явіцца. Бо ўсе разу
меюць, што ісці пад расійскімі лозунгамі – гэта самазабойства.
Так, у свой час  інтэгратары, якія марылі аднавіць Савецкі
Саюз, набіралі шмат галасоў. Але людзі, якія прапаноўвалі да
лучыцца да Расіі, кшталту партыі “Славянский собор “Белая
Русь” (была такая напачатку 90х), атрымлівалі недзе паўтара
працэнта галасоў.

СЯРГЕЙ КАЛЯКІН, ЛІДЭР ПКБ:

“ДЛЯ ГЭТАГА ПАДСТАВАЎ”
Не. У нас няма для гэтага падставаў. Расійскія партыі мо

гуць існаваць у Эстоніі, Латвіі, там, дзе адбываецца дыскрым
інацыя рускамоўнай меншасці. У нас такі канфлікт адсутнічае.
Таму я не бачу ніякіх падставаў для ўзнікнення “расійскай
партыі”.

МІКОЛА СТАТКЕВІЧ,
СТАРШЫНЯ ПАРТЫІ “НАРОДНАЯ ГРАМАДА”:

“ПРАРАСІЙСКІЯ СІЛЫ НЕ ЗДОЛЬНЫЯ
КАНСАЛІДАВАЦЬ ЛЮДЗЕЙ”

Уплывовых прарасійскіх партыяў у нас не было. Яны ўтва
раліся, пасля знікалі, не знайшоўшы падтрымкі ў той краіне,
на якую былі арыентаваныя. Бо расійскі ўрад быў арыентава
ны толькі на афіцыйныя ўлады, спадзеючыся, што некалі Бе
ларусь стане часткай Расіі. А зараз там пачынаюць прыглядац
ца – а хто там у беларусаў ёсць, акрамя ўлады, звяртаць ува
гу на апазіцыю. Безумоўна, гэтая прапанова з боку Расіі зна
ходзіць пэўны водгук. І зараз пачынае фармавацца прарасій
ская апазіцыя. Левы блок у нас быў нядаўна ўтвораны пры
падтрымцы з боку Расіі. Не абавязкова Крамля – Расія вялікая.
Там дастаткова сілаў, якія пачынаюць шукаць базу ўнутры Бе
ларусі. Калі пачынаюць грошы з Расіі прыходзіць, прычым,
больш буйныя і больш хутка ў параўнанні з грашыма Захаду,
дык пачынаецца рэакцыя ўнутры палітычнага поля. І вось ут
вораны левы блок, які пачынае ўсю гэтую гісторыю з кангрэ
сам. Будзе добра, калі дэмакратычнай кааліцыі ўдасца заха
ваць хаця б фармальнае адзінства. Бо рэальнага адзінства
ўжо не будзе. Занадта розныя арыентацыі. Адзінае, што мяне
суцяшае – гэта тое, што перамены ў Беларусі могуць адбыц
ца толькі з дапамогай масавых дзеянняў людзей на вуліцы. А
прарасійскія сілы па прыродзе сваёй не здольныя кансаліда
ваць такія сілы. Пад іхнія лозунгі людзі не ідуць.

АЛЯКСАНДР ДАБРАВОЛЬСКІ, АГП

“ДАЛЕЙ РАЗМОВАЎ
СПРАВА НЕ ПОЙДЗЕ”

Нагадаю, ужо былі спробы стварыць беларускае “Яблоко”,
“Отечество”. Нічога з гэтага не атрымалася і, упэўнены, што не
атрымаецца. Няма тут для такой партыі сацыяльнай базы.
Шмат людзей у нас спачуваюць Расіі, але не настолькі, каб

рабіць нейкія ўчынкі ці рызыкаваць сваім лёсам. Я не веру ў
тое, што ў нас можна стварыць расійскую партыю. Нават у ра
нейшыя часы, калі гэта было нашмат бяспечней, і да таго ж,
ішло ў рэчышчы афіцыйнай палітыкі, гэта не ўдалося. А зараз...

УЛАДЗІМІР НАВАСЯД,
СТАРШЫНЯ ПАРТЫІ СВАБОДЫ І ПРАГРЭСУ:

“ГЭТАЯ СІЛА ЎЖО ЁСЦЬ У БЕЛАРУСІ”
Я думаю, што гэтая сіла ўжо ёсць у Беларусі. Яна заўжды

прысутнічала. Спярша як неарганізаваная палітычная сіла. Але
ад гэтага яе палітычная вага не была меншай. Гэта, перш на
перш, сілавыя структуры, гэта наменклатура, гэта аналітыкі,
якіх мы зараз вельмі часта можам бачыць на БТ і ў дзяржаў
ных выданнях. Вядома, пры пэўных абставінах яны вельмі
хутка могуць арганізавацца ў палітычную сілу. Хаця, на маю
думку, некаторыя партыі ўжо зараз шмат у чым праяўляюць
свае палітычныя памкненні ў гэтым кірунку. Гэта, безумоўна,
камуністы. Зрэшты, да прарасійскіх сілаў можна аднесці ўвесь
левы блок.

КАНСТАНЦІН, ПРАДПРЫМАЛЬНІК:

“НАШ БІЗНЕС БАІЦЦА
РАСІЙСКАЙ ЭКСПАНСІІ”

Нейкай буйной палітычнай сілы, якая б падтрымлівала рас
ійскую экспансію ў Беларусь, быць не можа. Уся эліта, як палі
тычная, гэтак  і гаспадарчая, разумее, што як толькі сюды
прыйдзе Расія, усёй гэтай эліце настане канец. Асабліва бізне
су. Увесь беларускі бізнес, пачынаючы ад майткаў і сканчаю
чы МАЗамі, сядзіць у сябе ў хатцы, па гэты бок вакна, праз
якое ён можа нешта прадаваць. Але як толькі ён вылезе
вонкі, ці нехта  да яго залезе, яму будзе хана разам з усімі
майткамі, чыпсамі  і МАЗамі. Таму верхняя частка бізнесу
вельмі баіцца расійскай экспансіі. А што тычыцца нашай апа
зіцыі, дык гэта цалкам магчыма, але... Браць грошы ў расійскіх
лібералаў? У іх зараз у саміх праблемы. Хаця я дапускаю маг
чымасць дробнай тактычнай гульні пад лозунгамі “Разам з
СПС” ці “Разам з “Яблоком”. Нягледзячы на ўвесь розум лібе
ралаў, у іх дагэтуль не выклікае адпрэчвання ідэя славянска
га брацтва.

УЛАДЗІМІР МАЦКЕВІЧ, ПАЛІТОЛАГ:

“Я ВІТАЎ БЫ ТАКУЮ ПАРТЫЮ”
Я не чуў пра стварэнне такой партыі ці групоўкі, шчыра

кажучы. Але я вітаў бы з’яўленне такой партыі. Бо тады б мы
ведалі гэтых людзей у твар. А так людзей, якія з’яўляюцца па
таемнымі прыхільнікамі Масквы, у тым ліку на падсвядомым
узроўні, можна сустрэць амаль паўсюль. Я не пабаюся нават
сказаць, што яны ёсць сярод сяброў Кансерватыўнахрысці
янскай партыі БНФ (Пазняка). А калі б была агучаная пэўная
праграма такой партыі, дык было б лепей. У свой час у краі
нах, якія вызначыліся са сваім выбарам, былі Народныя фран
ты і быў Інтэрфронт. У Беларусі свайго Інтэрфронту не было.
“Інтэрфронтаўскай” была ўся краіна. Калі падсвядомыя памк
ненні не выносяцца на публічны ўзровень, з імі немагчыма
змагацца. А трэба было ў свой час іх падштурхнуць, каб іх
прыхільнікі аб’ядналіся нарэшце, выказалі сваю палітычную
платформу. Каб усе бачылі, да чаго гэта вядзе.

Працяг тэмы на стар. 4.



3Чаго не паказвае БТ №10 (59), 8 –14.03.2007 г.

Суседзі
“БЕЛАРУСКІ
СЛЕД” У ГІБЕЛІ
РАСІЙСКАГА
ЖУРНАЛІСТА?

2 сакавіка ў Маскве загі
нуў вайсковы аглядальнік га
зеты «Коммерсант» Іван Саф
ронаў.  Незадоўга  да  сваёй
смерці ён рыхтаваў публіка
цыю аб магчымых пастаўках
расійскай  зброі  на  Блізкі
Ўсход  праз  Беларусь  –
пішуць расійскія СМІ.

Размова ідзе аб продажы
партыі знішчальнікаў Су30 і
зенітных ракетных комплек
саў С300В у  Іран  і Сірыю. У
абодвух  выпадках  пастаўкі
павінны  былі  ісці,  нібыта,
праз  тэрыторыю  Беларусі,
каб  Захад  не  абвінаваціў
Маскву ва ўзбраенні краінаў,
якія  падтрымліваюць  тэра
рызм. Са сталіцы Аб’яднаных
арабскіх эміратаў АбуДабі
напярэдадні  міжнароднай
выставы  ўзбраенняў  IDEX
2007, Сафронаў званіў у рэ
дакцыю і казаў, што знайшоў
пацвярджэнне гэтай  інфар
мацыі.  27га  лютага  калегі
апошні раз бачылі Сафронава
на прэсканферэнцыі ў Маск
ве. Праз тры дні яго знайшлі
мёртвым каля свайго дому.

Дарэчы, днямі з паездкі ў
АбуДабі вярнуўся Аляксандр
Лукашэнка. Аб падрабязнас
цях ягонага візіту ў ААЭ па
ведамлялася вельмі скупа.

Разам  з  тым,  Лукашэнка
адзначыў, што беларускі бок
не  выключае  “абсалютна
ніякіх кірункаў супрацоўніц
тва з ААЭ”, у тым ліку, у галі
не вайсковатэхнічнага суп
рацоўніцтва.

Паводле СМІ

Сістэматычна парушала
ся гарантаваная канстыту
цыяй недатыкальнасць пры
ватнага жыцця, парушаліся
грамадзянскія правы і сва
боды,  у  тым  ліку  свабода
друку, слова, сходаў, асацы
яцыяў  і  рэлігіі.  Улады  ад
вольна канфіскоўвалі дру
каваныя матэрыялы ў акты
вістаў  грамадзянскай  су
польнасці  і  ў  звычайных
грамадзянаў, зачынялі неза
лежныя газеты або абмяжо
ўвалі  іх пашырэнне. На не
шматлікія  ацалелыя  неза
лежныя выданні накладаліся
штрафы.

Рэлігійных лідэраў штра
фавалі або пазбаўлялі свабо
ды  за  адпраўленне  багас
лужбаў і абрадаў, а цэрквы
зачынялі, пазбаўлялі рэгіст
рацыі або выганялі з займа
ных імі будынкаў.

Кантрабанда людзьмі зас
тавалася сур’ёзнай прабле
май, хоць у барацьбе з ёй
быў дасягнуты пэўны праг

рэс. Існавала афіцыйная дыс
крымінацыя цыганоў, этніч
ных  і сексуальных меншас
цяў,  а  таксама  беларускай
мовы.

Дыскрымінацыі беларус
кай мовы ў дакладзе прысве
чаны асобны раздзел.

Адзначаецца,  што  рас
ійская і беларуская мовы ма
юць паводле Канстытуцыі РБ
аднолькавы юрыдычны ста
тус,  аднак  на  практыцы
ўлады  пераважна  ўжывалі
расійскую мову. Беларускай
мовай карыстаецца нязнач
ная колькасць дзяржаўных
функцыянераў у афіцыйных
публікацыях і выступах. Па
водле стану на 1га верасня
2006 году Міністэрства аду
кацыі загадала, каб усё вык
ладанне ў 10х  і 11х класах
рускамоўных школаў вялося
парасейску.

Раней ва ўсіх школах вык
ладанне гісторыі  і геаграфіі
Беларусі, а таксама беларус
кай мовы і літаратуры вялося
на беларускай мове.

Ультранацыяналістычныя

групоўкі скінхедаў, якія скла
даюцца  пераважна  з  этніч
ных расейцаў, цкавалі люд
зей, якія спрыяюць развіццю
беларускай  нацыянальнай
культуры, пагражалі  ім і на
носілі шкоду іх маёмасці. Але
гэтыя выпадкі засталіся не
расследаванымі ўладай.

На  завяршэнне  аўтары
даклада нагадваюць, што ў
снежні 2006 году генераль
ная асамблея ААН прыняла
рэзалюцыю, у якой выказва
ецца  скрайняя  заклапоча
насць становішчам з правамі
чалавека ў Беларусі і ўтрым
ліваецца заклік да беларуска
га ўраду правесці свабодныя
і  справядлівыя  выбары  і
спыніць пераслед палітычных
апанентаў. Раней камісія ААН
па правах чалавека прыняла
рэзалюцыю з заклікам да бе
ларускіх уладаў правесці аб’
ектыўнае  даследаваньне
знікнення Змітра Завадскага,
Юрыя Захаранкі, Віктара Ган
чара і Анатоля Красоўскага.

Аглядальнік

ПРАВЫ ЧАЛАВЕКА: ПОЗІРК НАЗАД
УРАД ЗША ЗАСТУПІЎСЯ ЗА БЕЛАРУСКУЮ МОВУ

На 65-ю гадавіну расстрэ-
лу вязняў мінскага гета
гітлераўцамі адбылася

жалобная цырымонія на
мемарыяльным комплексе

«Яма». Мінск, 2 сакавіка
2007 году.

7 сакавіка памёрла Людміла Пастаялка – маці галоўнай лекаркі
Рэспубліканскага шпіталя Кіраўніцтва справаў прэзідэнта Ірыны
Абельскай, якая была асабістай лекаркай Аляксандра Лукашэнкі.

Людмілу Пастаялку лічылі адной з уплывовых асобаў у беларус
кай палітыцы, набліжанай да кіраўніка краіны. Нарадзілася яна ў
1941 годзе ва Ўкраіне. Скончыла Кіеўскі медычны універсітэт. Да
прэзідэнцкіх выбараў 2001 году працавала галоўным лекарам
Брэсцкай абласной дзіцячай бальніцы. Пасля была прызначана
першай намесніцай міністра аховы здароўя, а праз год  міністрам
гэтага ведамства.

Паводле Радыё Свабода

Пачатак на стар. 1

ПАМЁРЛА БЫЛАЯ КІРАЎНІЦА АХОВЫ ЗДАРОЎЯ

Журналіст Іван Сафронаў
загінуў «пры нявысветленых
абставінах». Фота з архіву га-
зеты «Коммерсант».

ПАДКРАМЛЁЎСКАЯ АПАЗІЦЫЯ
ЦІ ВАРТА Ў БАРАЦЬБЕ З ЛУКАШЭНКАМ АБ’ЯДНОЎВАЦЦА З МАСКВОЙ?

Меркаванне

Масква спахапілася. Там
тэйшыя кіраўнікі раптам зра
зумелі, што ў Беларусі фак
тычна няма ніводнай прарас
ійскай палітычнай сілы. І тэр
мінова пачалі арганізоўваць
новую беларускую апазіцыю,
якая  мусіць  быць  падкант
рольнай Маскве.

Ужо  больш  за  дзесяць
гадоў таму расійскае кіраўн
іцтва зрабіла свой беларускі
выбар. Перад рэферэндумам
1996  году  канфлікт  у  Бела
русі дасягнуў такога градусу,
што, каб урэгуляваць яго, з
Масквы прыляцелі тагачас
ныя прэм’ерміністр Віктар
Чарнамырдзін і старшыні па
лат  Федэральнага  сходу
Ягор  Строеў  і  Генадзь  Се
лязнёў. Дзякуючы іхнай дапа
мозе, Аляксандр Лукашэнка
перамог тады Вярхоўны Са
вет  і  фактычна  ўсталяваў
сваю абсалютную ўладу.

Аднак падзякі ад беларус
кага  кіраўніка  ў  Крамлі  не
дачакаліся. Спадзяванні на
тое, што за палітычную падт
рымку Лукашэнка заплаціць
вабнымі кавалкамі беларус
кай прамысловасці, не спраў
дзіліся.  Больш  за  тое,  хаў
руснік пачаў час ад часу аш
чэрваць  зубы  і  на  палітыч
ным фронце. А пасля таго, як
у  Крамлі  засеў  Уладзімір
Пуцін, дачыненні паступова
зусім сапсаваліся.

Але пакуль Масква зразу
мела, што адбываецца, Лука
шэнка пакрысе вытаптаў на
палітычным полі ўсе парасткі
прарасійскіх  палітычных

сілаў.  Такім  чынам,  калі
Крэмль канчаткова расчара
ваўся ў хаўрусніку і пачаў аг
лядацца па баках, на каго б у
Беларусі зрабіць стаўку, выс
ветлілася, што выбар небага
ты: альбо супрацоўнічаць з
дэмакратычнай  апазіцыяй,
якую ў Маскве традыцыйна
лічаць  “агентурай  Захаду”,
альбо  дамаўляцца  з  Лука
шэнкам, які патрабуе занадта
высокую цану за свае паслугі.

Павагаўшыся колькі гадоў,
расійская  палітычная  эліта
знайшла трэці варыянт: ства
рыць такую беларускую апаз
іцыю, якая б адпавядала пат
рэбам Крамля. Акурат цяпер
мы назіраем за тым, як гэты
працэс разгортваецца.

Пакуль што, праўда, апазі
цыі няма. Але ўжо ёсць ейны
рупар – сайт  “Белорусский
партизан”. Кіруе  ім вядомы
журналіст  Павел  Шарамет,
які паходзіць з Беларусі, але
даўно мае расійскае грамад
зянства.  Апошнім  часам
“партизан” разгарнуў кампа
нію па дыскрэдытацыі Аляк
сандра Мілінкевіча: маўляў,
такі лідар нам не патрэбны.
Ён і слабы,  і падкантрольны

Польшчы,  і наогул, усё, што
робіць – на карысць КГБ.

Гэта ўжо не журналісцкае
меркаванне, на якое Шара
мет  мае  права,  а  абвінава
чанне, якое патрабуе падма
цавання доказамі. Аднак мас
коўскабеларускі “партизан”
сябе гэтым не абцяжарвае.
Галоўнае  –  звінаваціць
Мілінкевіча, а потым хай ён
апраўдваецца. Не пацягне ж
экскандыдат  у  прэзідэнты
Шарамета ў суд.

Раптам “партизан” надта
ўстурбаваўся лёсам Кангрэса
дэмакратычных сіл. Маўляў,
варта  яго  правесці  як  мага
хутчэй. У чым рэч?

Небездакорная, мякка ка
жучы, сістэма вылучэння дэ
легатаў  на  будучы  Кангрэс
прывяла да того, што павод
ле  сённяшніх  раскладаў
большасць на ім будуць мець
сацыялдэмакраты і камуні
стыкалякінцы. Менавіта да
іхніх лідэраў – яўных  і  тай
ных – зараз спрабуе заляцац
ца Масква. Праўда, часам ат
рымліваецца  недарэчна.  У
адным з артыкулаў згаданага
“партизана” старшыні Партыі
камуністаў Беларускай Сяр

гею Калякіну паабяцалі свет
лую будучыню. Прычым рас
пісана  ўсё  з  дакладнасцю,
якая выклікае замілаванне:
прэзідэнтам Сяргей Іванавіч,
канечне, не будзе, аднак на
пасаду  спікера  можа  раз
лічваць.

З  гледзішча  расійскай
стратэгіі вельмі важна, каб
кантрольны пакет у беларус
кай апазіцыі перахапіла тая
яе  частка,  што  пагодзіцца
быць падкантрольнай Маск
ве. Зараз для гэтага ствара
юцца зручныя ўмовы. Таму і
шчыруюць  прамаскоўскія
публіцысты ў Беларусі, разу
меючы, што ўжо праз паўгода
сітуацыя  можа  змяніцца  –
прыкладам, калі стварэнне
руху  “За  свабоду”  пойдзе
больш паспяхова.

І  тут паўстае пытанне: ці
варта дзеля барацьбы з Лука
шэнкам аб’ядноўвацца з Мас
квой? З аднаго боку, гэты не
самы слабы хаўруснік, які ва
лодае  магутнымі  фінанса
вымі рэсурсамі. Але з друго
га, што атрымаюць беларусы
ў выпадку паразы?

Калі коратка, дзве галоў
ныя рэчы, за якія мы змага
емся – гэта незалежнасць  і
дэмакратыя.  Хіба  лад,  які
існуе  ў  самой  Расіі,  можна
лічыць дэмакратычным? Так,
ён  выглядае  крышку  лепш,
чым  рэжым  Лукашэнкі,  але
сутнасць тая самая. Яшчэ не
вядома,  хто  на  чыім  фоне
будзе выглядаць прыстойна
праз пару гадоў.

Што  тычыцца  незалеж
насці,  то  Масква  яе  ніколі
ўсур’ёз  не  прызнавала.  На
словах яна можа абяцаць па
вагу да беларускага суверэн
ітэту. Але няма сумневу, што
крамлёўскія стратэгі мараць
у канчатковым выніку праг
лынуць Беларусь.

Таму  цвяроза  ацаніўшы
сітуацыю, варта быць вельмі
асцярожнымі ў дачыненнях з
Масквой. Ніхто не кажа, што
беларусы павінны з ёй канф
ліктаваць. Аднак спадзявацца
на тое, што яна вырашыць за
нас нашы праблемы, таксама
не варта.

Валеры Філін

polit.ru

 Хіба лад, які існуе ў
самой Расіі, можна

лічыць
дэмакратычным?

Так, ён выглядае
крышку лепш, чым
рэжым Лукашэнкі,
але сутнасць — тая

самая. Яшчэ
невядома , хто на
чыім фоне будзе

выглядаць
прыстойна праз пару

гадоў.

ЗША ЧАКАЮЦЬ АД УЛАДАЎ
РБ КАНКРЭТНЫХ КРОКАЎ

Цягам візіту адбыліся суст
рэчы з прадстаўнікамі дзяр
жаўнага дэпартаменту, канг
рэсменамі,  журналістамі
ўплывовых  амерыканскіх
СМІ, а таксама з прадстаўні
камі структураў, якія адказ

ваюць за сувязі з палітычнымі
партыямі і няўрадавымі арга
нізацыямі.

Паводле ўдзельнікаў прэс
канферэнцыі, з выканаўчай
уладай закраналася, у пры
ватнасці, пытанне стварэння
тэлевізійнага спадарожніка
вага канала для вяшчання на
Беларусь.

Як  зазначыў  Сяргей  Ка
лякін, з прадстаўнікамі аме
рыканскага кангрэсу, сярод
якіх былі ініцыятары вядома
га  Закона  аб  дэмакратыі  ў
Беларусі, абмяркоўвалася на
паўненне  гэтага  акта  канк
рэтным зместам.

Адбыліся і сустрэчы з пас
ламі  шэрагу  еўрапейскіх
краін у ЗША. Паводле словаў
лідэраў  апазіцыйных
партыяў, цікавасць да нашай
краіны ў ЗША паранейшаму
высокая.

У пазіцыі Злучаных Штатаў
у  беларускім  пытанні  за
апошні час зменаў не адбыло
ся. Яна цалкам супадае з паз
іцыяй Еўрасаюза: стаўленне
да ўлады РБ не будзе мяняц
ца  ў  залежнасці  ад  заяваў
Аляксандра Лукашэнкі. ЗША,
як і Еўропа, чакаюць не сло
ваў, але канкрэтных крокаў
ад афіцыйнага Мінска.(Нага
даем у гэтай сувязі, што Рада
міністраў замежных справаў

ЕС пацвердзіла намер краі
наў  Еўрасаюза  працягнуць
яшчэ  на  год  фінансавыя  і
дыпламатычныя санкцыі суп
раць 32 чыноўнікаў РБ).

Як адзначыў Анатоль Ля
бедзька, намеснік Дзяржсак
ратара ЗША Дэвід Крэмер су
стракаўся з прадстаўнікамі
апазіцыі падчас іх візіту трой
чы.

У сувязі з сітуацыяй, якая
склалася вакол маючага ад
быцца Кангрэса дэмакратыч
ных  сілаў,  Лябедзька  і  Ка
лякін заявілі, што дата 1718
сакавіка паранейшаму раз
глядаецца як асноўная. Ад
нак, магчымыя  і змены. Ра
шэнне пра тэрміны правяд
зення  Кангрэса  будзе  раз
гледжанае на бліжэйшым па
сяджэнні Палітрады. Абодва
палітыкі падкрэслілі, што яны
вітаюць любыя кампрамісы.
Так, прапановы лідэра БНФ
Вінцука  Вячоркі  адносна
тэрмінаў і фармату Кангрэса,
якія  падтрымаў  Аляксандр
Мілінкевіч, Лябедзька назваў
цікавымі.

На ягоны погляд, стратэгія
дзейнасці апазіцыі павінна
быць прынятая на Кангрэсе.
Пра  кардынальныя  змены,
сказаў ён, размова не ідзе.

Але,  на  думку  палітыка,
сёння змяніліся ўмовы, у якіх

працуе апазіцыя. Калі раней
улада РБ мела лішніх тры з
паловай мільярды даляраў
для подкупу насельніцтва,
дык  цяпер  гэтых  грошай
няма. Акрамя таго, калі ра
ней Расія не збіралася ні з
кім  нават  абмяркоўваць
сітуацыю ў Беларусі, дык ця
пер ЗША і РФ вядуць актыў
ны дыялог у гэтым пытанні.

Удзельнікі  прэсканфе
рэнцыі абверглі абвінава
чанні пасла РБ у ЗША Міхаі
ла Хвастова ў тым, што мэ
тай  паездкі  лідэраў  апазі
цыйных партыяў было, нібы
та,  імкненне падштурхнуць
Вашынгтон  да  санкцыяў
супраць Беларусі. “Пасол не
прысутнічаў ні на воднай з
нашых  сустрэч”,    падк
рэсліў Лябедзька.  – “Адкуль
ён  можа  ведаць,  аб  чым
ішла размова?”

Лідэр АГП не выключыў,
што словы Міхаіла Хвастова
пра  мэты  паездкі  лідэраў
апазіцыі  ў  ЗША  могуць
стаць падставай для скаргі
на яго ў суд. Для таго, каб
“навучыць пасла прынцы
пам  дыпламатыі  і  элемен
тарным  нормам  паводзі
наў”.

Наш кар.

Паводле словаў прэссак
ратара  Мілінкевіча  Паўла
Мажэйкі,  падчас  сустрэчы
дыпламаты паведамілі, што
шэраг еўрапейскіх дэпутатаў
і вядомых палітыкаў выявілі
жаданне  прыехаць  у  Бела
русь 25 сакавіка, на святка
ванне 89й гадавіны абвяш
чэння Беларускай Народнай
Рэспублікі...

Сярод гасцей будуць прэ
зідэнт  Еўрапарламента

ЕЎРАПЕЙСКІЯ ДЭПУТАТЫ
ПРЫЕДУЦЬ НА ДЗЕНЬ ВОЛІ

Лідэры
беларускіх

апазіцыйных
партыяў

задаволеныя
вынікамі свайго

візіту ў ЗША.
Пра гэта падчас

прэс-
канферэнцыі ў
Мінску заявілі

кіраўнікі
Аб’яднанай

грамадзянскай
партыі Анатоль

Лябедзька і
Партыі

камуністаў
беларускай

Сяргей Калякін.

Марыё  Маўра,  генеральны
сакратар Хрысціянскадэмак
ратычнага саюзу Германіі Ро
нальд Пофала, шэраг дэпута
таў з Польшчы, – удакладніў
Мажэйка.

7  сакавіка  Аляксандр
Мілінкевіч сустрэўся з дэле
гацыяй Вярхоўнага камісара
ЕС у справах знешняй палі
тыкі Хаўерам Саланам.

Паводле СМІ

Паводле дзеянняў уладаў РБ 25 сакавіка
сёлета Еўропа будзе ацэньваць здольнасць

кіраўніцтва Беларусі да адкрытага
супрацоўніцтва з Еўрасаюзам. Аб гэтым

заявілі паслы краінаў ЕС 6 сакавіка на
сустрэчы з лідэрам беларускай апазіцыі

Аляксандрам Мілінкевічам. Як піша БелаПАН,
сустрэча была арганізаваная з ініцыятывы

Надзвычайнага і Паўнамоцнага пасла ФРГ ў
Беларусі Марціна Хекера.

Як робяцца хваліЗА КАНВЕРГЕНЦЫЮ!

СаюздрукТАВАРЫШЫ ЖЭНШЧЫНЫ
АЛЬБО ІДЭАЛОГІЯ НОВАГА “СТАНДАРТУ”

АЛЬБО САЛОДКАЯ ФАНТАЗІЯ ПРА ІНШАЕ РАДЫЁ
Калі цэлы дзень слухаеш

радыё, у галаве робіцца тра
сянка альбо кактэйль. Хачу
расказаць пра адну фантазію,
якая  ўзнікла  ў  мяне  пасля
праслухоўвання  некалькіх
перадачаў.

На  мінулым  тыдні  бела
рускай службе Радыё Свабода
далі  прэмію  за  “мультыме
дыйную канвергенцыю”. Гэта
значыць, што акрамя эфіру,
журналісты актыўна выкары
стоўваюць  інтэрнэт  і  кнігі,
тэксты  і  фотаздымкі.  Ёсць,
праўда, перасцярога, каб за
ўсім гэтым не згубілася мас
тацтва  вуснага  слова.  Але

гэта асобная гаворка. Галоў
нае, што будучыня радыё за
інтэрнэтам.

На мінулым тыдні Тацяна
Поклад у перадачы “Беларусы
за  мяжой”  расказвала  пра
дыстанцыйнае навучанне ва
ўніверсітэтах.  Выснова  тая
самая – будучыня навукі за
інтэрнэтам.

Цікавая перадача была на
расійскай “Свабодзе”. У праг
раме “Образование” ішла гу
тарка пра арыгінальную кан
цэпцыю школы для вандроў
ных народаў Поўначы. Цяпе
рашняя школа, калі дзяцей
такіх народаў забіраюць ад

бацькоў, ад прывычнага ладу
жыцця  і селяць у гарадскія
інтэрнаты, з’яўляецца нічым
іншым, як “аксамітным гена
цыдам”. Замест гэтага прапа
нуецца дыстанцыйнае наву
чанне.  Дзеля  гэтага  трэба,
каб у кожным чуме былі ды
зель, ноўтбук і падключэнне
да касмічнага інтэрнэту.

Час ад часу на Літоўскім
Нацыянальным радыё я слу
хаю перадачу Радыёлекцыя.
Трансляцыя ідзе не са студыі,
а з універсітэцкай аўдыторыі.
Паўгадзіны прафесар чытае
лекцыю, а потым яшчэ паў
гадзіны адказвае на пытанні

студэнтаў  і калегаўвыклад
чыкаў. Атрымліваецца змяс
тоўная,  насычаная  многімі
галасамі перадача.

А цяпер кактэйль: от каб
адна з беларускіх незалеж
ных радыястанцыяў замест
таго,  каб  дубляваць  пара
лельныя станцыі, заняла не
занятую нішу адукацыйнага
радыё!.. Хтосьці б слухаў яе
як забаву, а хтосьці б выву
чаў праўдзівую паліталогію,
гісторыю  ды  іншыя  гумані
тарныя  навукі.  Але  ж  –гэта
толькі салодкая фантазія...

Сяржук Вітушка

Галоўны рэдактар газеты
“7 дней” Віктар Чыкін паспра
баваў  убачыць  Беларусь  у
блізкай  будучыні.  Карціна,
трэба прызнацца, атрымала
ся захапляльная:

“... можно предположить,
что в Минске тот же МТЗ бу-
дет представлен дирекцией,
управлением Главного конст-
руктора и опытным произ-
водством, изготовляющим
первые образцы знаменитого
белорусского брэнда, а основ-
ная часть тракторов марки
«Belarus» сходит с конвейеров
заводов, расположенных в
теплых и богатых энергоре-
сурсами странах Азии или Ла-
тинской Америки. Представ-
ляете, настоящее белорус-
ское качество, собранное где-
нибудь под Каракасом, продви-
гается оттуда на рынки Бо-
ливии, Перу, Чили и Эквадора!
Такая вот глобализация с бе-
лорусским акцентом!

…прыжок в постиндустри-
альное завтра вполне может
стать не только нашим асси-
метричным ответом на под-
ложенную россиянами свинью,
но и национальной белорусской
идеей на весь ХХI век. А почему
бы, собственно, и нет?”

Сапраўды, фантазіі палы
мянага  камуніста  няма
межаў. Нават беларускі пра
летарыят, як клас, ліквідаваў

у сваіх марах. Але чамусьці
не падзяляю я весялосці тава
рыша Чыкіна. У тым ліку, ад
носна  трактароў  “Беларус”
ды іншай прадукцыі з бела
рускімі брэндамі – “Мілавіца”
і  “Купалінка”,  якія  будуць
проста рваць з рук венесу
эльцы  ды  іншыя  жыхары
“цёплых і багатых энергарэ
сурсамі краінаў”.

У газеце “Звязда” доктар
філалагічных навук Вячаслаў
Рагойша  абураецца  новым
варыянтам  агульнаадука
цыйнага Стандарту для ВНУ, з
якога выключылi курс “Бела
руская мова”, раней абавяз
ковага  для  ўсiх  вышэйшых
навучальных установаў.

“Хацелася б звярнуць увагу
на тое, што ўсе (…) прадме-
ты, паступова выключаныя
са Стандарту, выконвалi, ап-
рача ўсяго iншага, нацыятвор-
чую, а таму — i дзяржават-
ворчую функцыю... Сёння, калi
вуснамi Прэзiдэнта Рэспублiкi
Беларусь А.Р. Лукашэнкi выраз-
на заяўлена, што незалеж-
насць нашай краiны — гэта
«самая вялiкая заваёва за
апошнiя гады», у агульнаадука-
цыйным Стандарце асаблiва
ўзрастае роля дзяржаватвор-
чых прадметаў, сярод якiх
адно з першых месцаў займае
курс беларускай мовы — мовы
тытульнай нацыi, дзяржаў-

най мовы РБ. Проста дзiўна,
што распрацоўшчыкi Стан-
дарту гэтага не ўлiчваюць”.

Так да канца і не магу зра
зумець. Аўтар сур’ёзна аб гэ
тым піша ці хлусіць самому
сабе? У паважанага доктара
філалогіі нагэтулькі кепска з
памяццю, што ён забыўся на
словы, якія прамаўляліся А.Р.
Лукашэнкам наконт беларус
кай  мовы  на  працягу  12
гадоў? І менавіта гэтыя словы
ўлічвалі  распрацоўшчыкі
Стандарту.

“Советская  Белоруссия”
звярнула ўвагу на вельмі су
р’ёзную  праблему  нашага
штодзённага жыцця. Як звяр
тацца да незнаёмага чалаве
ка – таварыш, спадар, пан? Ці
больш  звыкла  для  нашага
часу — “мужчына”  і  “жэнш
чына”?  Прафесар  філалогіі
Арнольд Міхневіч з гэтай на
годы аддаецца на старонках
“СБ” настальгіі па “развітым
сацыялізме”.

“Почему не «гражданин», а
именно «товарищ»? Потому
что ничего более демократи-
ческого в историческом плане
не придумано. Слово «това-
рищ» существует во всех сла-
вянских языках. Оно фантас-
тически древнее. По происхож-
дению — заимствование из
тюркских языков.

…Что касается белорус-

ского и русского языков, обра-
щения в них во многом тожде-
ственны, хотя лексически, ко-
нечно, различаются. «Спа-
дар», я считаю, — обращение,
которое можно было бы со-
хранить. Оно обладает наци-
ональной спецификой. В других
языках его нет. Встречается
еще в наших древних письмен-
ных памятниках, например в
Баркалабовской летописи.
Там нищие просят: «Спада-
рынька, дай кавалачак хлеб-
ца». Хозяюшка... Она богаче,
вот у нее и просят.

— Существует ли все–
таки потребность в едином
нейтральном обращении?

— Существует. Но про-
блема легко решается, если че-
ловек воспитан. А воспитание
— проблема извечная”.

Што тут сказаць? Асабіста
я  даўно  выхоўваю  нашых
мужчын і жанчын, звяртаю
чыся да  іх такім самым чы
нам, як і яны да мяне. Выгля
дае  гэта  прыкладна  так.
“Мужчына, вы на какой этаж
едзеце?” — “На дзявяты, жэн
шчына”. Абсурднасць сітуа
цыі часта ўзмацняецца юным
узростам “жэншчыны”. Але ж,
мяркуючы па агаломшаным
позірку візаві, спосаб заўсёды
дзейнічае. Трэба толькі, раз
вітваючыся дадаць: “шаноў
ная”.                Алесь Канюціч

МІФ “УНІСЕКСУ” Невядомая
Беларусь

Стрэмкі
ЖАНЧЫНЫ ВЯРТАЮЦЦА З ВАЙНЫ СА СВАЁЙ СУТНАСЦЮ

Фотафакт

“Хто з іх мужчына, а хто –
жанчына?” – спытаў мяне ад
нойчы сябра, паказаўшы на
адну пару.

“Абодва”, — вырвалася ў
мяне.

Вядома, аднолькавымі  іх
зрабіла вопратка ды фрызу
ры  –  так  званы  стыль  “уні
секс”.

Аднак усё не зводзіцца да
дылемы “порткіспадніцы”.

(Апошняй дэталі жаночага
строю прарочылі гібель і сла
вуты  гісторык  моды  Аляк
сандр Васільеў, і савецкі фан
таст Іван Яфрэмаў – у ягоных
раманах пра светлую будучы
ню ўсе спрэс апрануты ў ад
нолькавыя срабрыстыя камб
інезоны. Не дазволена было
спадніцы  ўвайсці  ў  камуні
стычнае заўтра.)

Адзенне  –  усяго  толькі
знешнасць. Але знешнасць,
якая адлюстроўвае “ўнутра
нае Я”. Таму ўзаемасувязь  і
ўплыў – двухбаковыя.

Але цікавейшае пытанне –
ці ўслед за ўзаемазаменнас
цю вопраткі наступае ўзаема
заменнасць мужчыны і жан
чыны?

Сапраўды, даўно ўжо няма
розніцы,  якога  полу  на
стаўнік,  доктар  ці  клерк  у
банку. Жанчыны лётаюць у
космас,  кіруюць  міністэр
ствамі і дзяржавамі. Кажуць,
толькі  ў  пажарнікі  бяруць
выключна  мужчын.  Пакуль
што.

У  Вільні  на  рэкламных
тумбах расклеены плакаты –
“Давайце пераадольваць стэ
рэатыпы”.  Зверападобны
культурыст  там  займаецца
ўборкай, кволае дзяўчо мя
няе колы ў аўтамабілі, трохі
мацнейшае  –  становіцца  ў
вайсковыя шэрагі, а малад

зён у гарнітуры і гальштуку
вучыцца зашпільваць дзіцяці
памперсы.

Усё гэта – магчыма. Толькі
– ці мае сэнс?

У  старую  імператарскую
Акадэмію мастацтваў набралі
шасцігадовых дзяцей. І кож
ны  пасля  заканчэння  ўмеў
маляваць. Але мастакамі ста
навіліся толькі тыя, хто меў
прызванне,  пакліканне  імі
быць.

Можна навучыць дзяўчы
ну страляць з аўтамата і гра
натамёта, забіваць – не горш
за раўналетка процілеглага
полу. Але Прыродай, Богам,
Космасам, — як каму больш
падабаецца, — яна прызнача
на даваць жыццё, а не адбі
раць.

Памперс памяняць можа і
татуся. Ды вось высвятляец
ца, што дзіця лепш сябе адчу
вае і развіваецца, калі побач
б’ецца тое сэрца, пад якім яго
вынасілі.

Калі змяшаць дзве фарбы,
два  колеры,  атрымаецца
трэці  –  магчыма,  не  менш
прыгожы. Але мы будзем паз
баўлены колераў зыходных.
А  значыць,  будзем  мець  іх
менш.

Калі штось знаходзіш – не
пазбежна нешта траціш. Зна
ходзіш багацце – траціш бы
лых сяброў. Дасягаеш славы
– робішся самотным, бо на
вяршынях цесна.

Жанчыны дамагліся права
быць  прэм’ерміністрамі  –
але страцілі права быць Ча
роўнай  Дамай.  Неяк  не  да
водзілася чытаць вянок сане
таў у гонар бізнэсвумэн, ды
рэктаркі банку.

Культ  Мадонны,  Божай
Маці, з’явіўся значна пазней
за само хрысціянства. Бо ўва

ўсіх чатырох Евангеллях пра
Марыю  –  вельмі  скупыя  і
стрыманыя звесткі, і нідзе не
згадваецца яе значнасць.

Але людзі адчулі, што Неба
без жанчыны, хоць і з усема
гутным Богам, які ёсць любоў,
— халоднае і няўтульнае. Які
б добры ні быў тата, а ніхто
так  не  пашкадуе  і  не  суце
шыць, як мама.

Калі й на нябёсах ніхто не
змог замяніць жанчыну, дык
на зямлі пагатоў. Маякоўскі з
тугою пісаў, як яму хочацца
ноччу  сваю  “жалезнасць”
“спрятать в мягкое, женское”.
І калі гэта стала немагчымым
– не змог жыць.

Жанчына  і мужчына – як
кіплінгаўскія Ўсход  і Захад:
ніколі  ім да канца не зразу
мець адно аднога і не зліцца
ў адно цэлае.

Толькі ўзаемадапаўненне,
а не ўзаемазамена.

А ўрэшце, што тут хаваць
– гэта я сам хачу бачыць не
шта адрознае ад сябе самога,
— паветранае, ласкавае, пу
шыстае  (можа  быць  і  ў
польскім значэнні апошняга
слова – puszysta kobieta, гэта
калі ёсць што абняць). Істоту
з  іншага,  лепшага  свету.  А
штось калматае, нечасанае,
непрасаванае  і  панурае  я  і
так бачу кожны дзень. У люс
тэрку.

... У нейкага мастакасац
рэаліста ёсць такі твор: мала
дая  кабета,  вярнуўшыся  з
фронту,  пераапранаецца  з
абрыдлай вайсковай формы
ў квяцістую сукню.

Вось і цяпер на вуліцы ўсё
больш і больш жанчын, якія
вяртаюцца з вайны са сваёй
жаночай сутнасцю.

Канец чарговай утопіі?..
Алег Аблажэй

8 сакавіка 1892 году на
радзіўся  Алесь  Чарвякоў,
кіраўнік Беларусі, які ў 1920
я гады праводзіў беларусіза
цыю краіны — у сферы асве
ты, культуры, а таксама зя
мельнае  рэформы.  У  1915
годзе  ён  скончыў  Віленскі
настаўніцкі інстытут, быў ад
ным  з  стваральнікаў  бела
рускай сацыялдэмакратыі, а
пасля абвяшчэння БССР стаў
старшынёй ураду. Але нацы
янальны росквіт за бальшав
ікамі  не  мог  працягвацца
доўга. У 30я гады на Чарвя
кова пачалі пісаць даносы.
Тады ён зразумеў, што гэта
канец усім ягоным памкнен
ням і зрабіў самагубства.

9 сакавіка 1934 году на
радзіўся  Юры Гагарын – пер
шы ў свеце касманаўт. Ціка
ва, што ўраджэнец Смаленш
чыны Гагарын напамяць рас
казваў запомнены з дзяцін
ства  вершык  Янкі  Купалы
“Хлопчык і лётчык“.

10 сакавіка 1864 году на
загад расійскага генералгу
бернатара Беларусі Мураўё
ва  быў  пакараны  смерцю
правадыр вызвольнага паў
стання  Кастусь  Каліноўскі.
Дзеля гэтага на Лукіскім пля
цы ў Вільні была наладжана
публічная экзекуцыя і ўсталя
ваны шыбеніцы. Пасля паве
шання цела героя завезлі на
тэрыторыю расійскай цыта
дэлі і пахавалі каля падножжа
знакамітае вежы Гедыміна.
Яшчэ да вайны на тым месцы
быў усталяваны помнік, але
сёння магіла нацыянальнага
героя Беларусі не адзначана
нічым.

11 сакавіка 1887 году на
радзіўся беларускі паэт Алесь
Гарун. Ён прыйшоў на свет у
фальварку  Новы  Двор  пад
Мінскам.  Яшчэ  непаўна
летнім Гарун быў асуджаны
за  сваю  рэвалюцыйную  ак
тыўнасць  і на 10 гадоў пат
рапіў на катаргу ў Сібір. Вяр
нуўшыся,  ён  уключыўся  ў
бурлівыя падзеі, у якіх ства
ралася Беларуская Народная
Рэспубліка. Аднак катарга па
дарвала ягонае здароўе  і ў
1920 годзе ён памёр ад сухо
таў. Найлепшы зборнік паэзіі
Алеся  Гаруна  называецца
«Матчын дар».

Дзяўчыны на рынгу.  У
клубе «Рэактар» прайшоў
турнір па таіландскім боксе.
Мінск, 23 лютага 2007 году.

Ужо сама прэм’ера чаты
рохсерыйнага фільма пра Та
дэвуша Касцюшку на 1м ка
нале Беларускага тэлебачан
ня  на  мінулым  тыдні  ёсць
фактам незвычайным. А калі
ўлічыць, што гэтай выключ
най асобе ў гісторыі Беларусі
чатыры вечары запар вылуча
ліся  паўгадзіны  эфіру,  ды
яшчэ ў так званы праймтайм
– адразу пасля праграмы “Па
нарама”, міжволі падумаеш,
што на дзяржаўным тэлеба
чанні пачалі адбывацца ней
кія зрухі.

На  пастаноўку  дакумен
тальнага тэлефільма былі вы
даткаваныя, па ўсім відаць,
немалыя грошы. Аўтар сцэ
нара  і аўтарскай праграмы
“Эпоха” – Алег Лукашэвіч па
бываў у многіх мясцінах, звя
заных  з  імем  Касцюшкі:  у
ЗША,  Польшчы,  Францыі,
Швейцарыі.  І гэта той выпа
дак, калі ў выйгрышы застал
іся  не  толькі  стваральнікі
фільма, але й гледачы, якія
змаглі  пераканацца  ў  тым,
што імя іх вялікага суайчын
ніка  ведаюць  і  шануюць  у
Старым і Новым Свеце.

Для  шмат  каго  з  бела
рускіх гледачоў, я думаю, ста
ла адкрыццём, што беларускі
шляхціц  Касцюшка  быў  не
толькі героем славутага паў
стання 1794га году, але ге
роем амерыканскай рэвалю
цыі і вайны за незалежнасць.
Што  па  ягоных  чарцяжах  і
пад  ягоным  кіраўніцтвам

ствараліся, напрыклад, фар
тыфікацыі  ў  ВестПойнце  –
там зараз месціцца Вайско
вая Акадэмія ЗША. Што інжы
нерны і ваенны талент Кас
цюшкі высока ацаніў першы
прэзідэнт Злучаных Штатаў
Джордж Вашынгтан. Што аў
тар амерыканскай Дэклара
цыі незалежнасці Томас Джэ
ферсан асабіста раіўся пры яе
напісанні з Тадэвушам Кас
цюшкам, размаўляць з якім
лічыў для сябе за гонар. Што
імем Касцюшкі названыя вул
іцы і ў Філадэльфіі,  і ў Пары
жы, і ў Кракаве, і ў Вільні.  І ў
швейцарскім горадзе Сала
турне, дзе Касцюшка памёр
190 гадоў таму,  і дзе ў музеі
рэвалюцыянера захоўваюц
ца ўнікальныя экспанаты. Ся

род іх – маленькі пісталет, які
Касцюшка заўсёды насіў з са
бой у кішэні.

Не абышлі аўтары фільма і
тэму паўстання пад кіраўніц
твам Касцюшкі ды задушэння
яго  расійскімі  войскамі,  а
таксама ролі ў гэтым графа
Суворава. У фільме называ
юцца толькі некаторыя лічбы
і факты. Сувораў, пасля таго,
як  абарона  Варшавы  пала,
учыніў  у  прадмесці  горада
Празе  крывавую  разню,  не
шкадуючы ні дзяцей, ні жан
чын. Сярод ахвяраў распра
вы былі пяць тысяч белару
саў. За свае подзвігі палка
водзец атрымаў у падарунак
ад царыцы Кацярыны ІІ ма
ёнтак у Кобрынскім уездзе і
80  тысяч  прыгонных  душ  у

дадатак. Зараз у Кобрыні, по
бач з музеем Суворава, пла
нуюць  пабудаваць  правас
лаўны хрампомнік у ягоны
гонар.

Глядач, які даўно зачакаў
ся аднаўлення гістарычнай
праўды  на  экранах,  гатовы
дараваць многія хібы фільма
пра  Касцюшку.  Але  ёсць  і
адзін сур’ёзны пралік, які не
стасуецца з логікай.

Пра  Касцюшку  ў  фільме
гавораць  амерыканскія,
польскія, расійскія гісторыкі.
Але не чуваць ніводнага бе
ларускага. Больш за тое, прэ
м’ера фільма супала ў часе са
звальненнем  з  Інстытута
гісторыі Нацыянальнай Ака
дэміі  Навук  Яўгена  Аніш
чанкі – найбольш дасведча
нага ў часах Касцюшкі спецы
яліста.

Выглядае, што амаль праз
два стагоддзі па смерці вы
датнага сына беларускага на
роду,  якому  пастаўленыя
помнікі  ў  розных  краінах
свету, афіцыйная гістарыяг
рафія Беларусі ўсё яшчэ не
прызнае нацыянальнага ге
роя за свайго. Ці варта гэта
му здзіўляцца, калі, да прык
ладу, галоўнае вайсковае ву
чылішча краіны ўсё яшчэ мае
назву “сувораўскае”?

Так што з высновамі пра
зрухі ў дзяржаўнай ідэалогіі,
а таксама  і на БТ пакуль па
чакаем.

Максім Пешка

Блакітны агеньчык

Помнік Тадэвушу Касцюшку ў Вашынгтоне.

ПАДПІСКА НА СВАБОДУ


